 DEMOKRAGIIDHENDERMUETNESIV

Marrédheniet

— )

WRolici:Media

SED
=

® KOMUNIKIMIIRUBLIK(]
POLICISE STHEMELTARIBER
PARANDALIHINJEIKRIMIT

W DETIRAT FUNKSIONALERTE
B OFICEREVETE MARREDHENIEVE
* ME/RUBLIKUNINEIDIRIO!

(X REKOMANDIMET/E[VARNESIRER
MARREDHENIET[ROLICIIMEDTA

XS] KESHILUANTERENDESISHME {51 ITE|RERMIRES O] ME
DHEJEORCO]MEIMARREDHENIETIROLIGIESMEDIA

RGOV ERNHENTINEIDRE TORITE E\VENDOREITEIPOLIGISE
BN ERNET BN EfMUNDES IMEITERERIRERVTZUISHERITEZUAR

O FEDERATANDERKOMBETAREJEIGATETAREVERIDEKLARATALE[PARIMEVENTEIS ELLJES
1 DRE|TIMETIKRYESORETERUN ESJS IS RECIAISTITITEIMARREDHEN IEVE|ME{RUBLIKUNIRRANEIDRRAQ)

Mbéshtetur nga Soros



Komunikimi publik i policisé - themeltar
pér parandalimin e krimit

Raportet e komunikimit publik té
policisé mbeten né themel té pérpjekjeve
pér hapjen e Policisé se Shtetit, forcimit té
bashképunimit té policis€ me komunitetin,
forcimit t€ besimit t& publikut tek policia
dhe bashkérendimit t€ pérpjekjeve pér
forcimin e komponentit parandalues
té  krimit. Raportet egzekutiv-media
kané patur dhe kané njé specifiké té
vecanté dhe déshmojné né njé plan té
pérgjithshém konceptin geverisés né lidhje
me transparencén, pérgjegjshmeéring,
llogaridhénien dhe postin zyrtar si shérbim
publik. Ndérsa, raportet polici-media kané
njé réndési edhe mé t€ madhe duke u
lidhur drejtpérsédrejti me pérmiresimin e
shérbimeve té sigurisé ndaj qytetarit né
bashképunim té ngushté me té.

Koncepti i marrédhénieve me publikun
né polici merr njé réndési t¢ madhe né
kushtet kur policia po pérgafon policimin
né komunitet dhe parandalimin e krimit si
detyra parésore té sigurisé publike.

Pavarésisht, statusit té miratimit té
Strategjisé sé Policimit né Komunitet
si filozofi policimi dhe plan veprimi e
organizimi t& Policisé sé Shtetit, suksesi
i implementimit t& saj do té varet shumé
edhe nga komponenti publik i késaj
strategjie. Pra, policimi né komunitet
mbetet njé detyrim institutional i Policisé sé
Shtetit, por gé zbatimi i saj, apo me sakté
suksesi i saj si praktiké policimi kérkon
medoemos partneritetin me komunitetin
po qytetarét. Por, gé t€ sigurohet njé
drim aktiv i komunitetit né policim

dhe bashképunim me policing, strategjia
géndrore apo vendore e strukturave té
policisé duhet té€ njihet nga qytetarét.
Pra, komuniteti duhet té informohet né
ményré intensive se cka kérkon policia
nga qytetarét pér pérmirésimin e sigurisé
publike. Pikérisht, krahas detyrimeve té
tiera funksionale, njé drejtim gjithmoné
né rrite t€ punés sé specialistéve té
marrédhénieve me publikun né drejtorité
e policisé sé gargeve dhe ekspertéve té
tieré té policisé né nivel géndror e vendor
mbetet komunikimi i gjeré publik ku policia
té shfaget né népérmjet medias jo vetém
né zbatim té ligjit pér té luftuar krimin, por
si njé shérbim shumé mé i gjeré publik né
interes t& drejtépérdrejté té sigurisé dhe
cilésisé sé jetés sé qytetaréve.

Né kushtet aktuale kur Policia e Shtetit
gjithmoné e mé shumé po gjen vetveten
né njé filozofi peréndimore policimi,
marrédhéniet me publikun kapin njé réndési
gjithmoné e mé té madhe. Polica duhet
té prezantojé sa mé gjerésisht né publik
praktikén e policimit né komunitet.

Falé mbéshteties sé Fondacionit
SOROS pér dy viet me radhé jané
realizuar njé séré aktivitetesh trainuese
gendore dhe sensibilizuese vendore né
shumé rrethe t& vendit pér rolin, detyrat
dhe ngritjen e kapaciteteve profesionale té
zyrtaréve t& marrédhénieve me publikun.
Réndési parésore né kéto aktivitete ka
zéné sensibilizimi i drejtuesve vendoré
dhe géndroré té Policisé sé Shtetit pér
té pérmirésuar infrastrukturén fizike dhe



ligiore t€ zyrave té marrédhneieve me
publikun.

Pas diskutimesh me eksperté né nivele
té ndryshme me Urdhér No 2122 té Ministrit
té Rendit Publik, daté 12.6 2005 u bé i
mundur miratimi i “Detyrave Funksionale t&
Oficeréve t& Marrédhénieve me Publikunné
Drejtorité e Qarqeve, pérzgjedhja, varésia,
buxheti, organizimi dhe bashképunimi”.
Ky akt normativ i realizuar pér heré
té paré merr réndési parésore sepse

Kukés, Lezhé, Durrés, Tirané, Korcé, Berat,
Vioré e tjera si dhe botime té& ndryshme,
pérfshiré Kodin e Etikés sé Policisé.

Gjaté dy vjetéve té fundit, komunikimi
me median i Policisé sé Shtetit ka pésuar
pérmirésime té ndjeshme, né ményré té
veganté né inisiativén e policisé né gendér
dhe né bazé pér té informuar publikun
edhe gjaté proceseve elektorale. Shume
problematika vendore jané  zgjidhur

népérmjet njé komunikimi té shpejté dhe

mirépozicionon zyrat e marrédhénieve me
publikun pér té& bashképunuar me sektorét
e tjeré té policisé pér té rritur volumin
e informacionin publik. Mbéshtetur né
kété akt normativ, Instituti pér Demokraci
dhe Ndérmijetésim ka realizuar njé séré
tyrezash vendore me drejtues kryesoré té
strukturave vendore té policisé me synim
harmonizimin e kérkesave té kétij Urdhéri
pér njé puné sa mé efektive, cilésore dhe
profesionale t€ zyrave té marrédhénieve
me publikun né nivel vendor. Ndérkohé,
fondacioni i shogérise se hapur “SOROS”
kambéshtetur me teknologji té informacionit
10 zyra té marrédhenive me publikun né
Drejtorité e Policisé sé Qargeve Shkodér,

profesional, duke ruajtuar integritetin
e institucionit t& Policisé sé Shtetit né
zbatim té ligjit me paanshméri dhe
profesionalizém. Giithésesi, mbetet ende
shumé pér té béré qé népérmjet medias,
komunikimit elektronik e formave nga mé
té larmishmet t& komunikimit, Policia e
Shtetit té sigurojé vendin e merituar né njé
shogéri demokratike si shérbim publik né
interes té qytetaréve dhe né bashképunim
me ta.

Shénim nga S. Hroni
Drejtor Ekzekutiv i IDN



) _ DETYRAT FUNKSIONALE
TE OFICEREVE TE MARREDHENIEVE ME PUBLIKUN
NE DREJTORITE E POLICISE NE QARQE

Té miratuara me urdhér té ministrit Nr. 2122 daté 22.6.2005

VIZIONI

Shérbimi i Marrédhénieve me Publikun, mbéshtetur né eksperiencat mé t€ mira
europeréndimore, investohet maksimalisht né pérmirésimin e imazhit té strukturave té
Policisé sé Shtetit né pérmirésimin e vazhdueshém té shkallés sé njohjes dhe respektimit té
té drejtave té njeriut té kétyre strukturave népérmjet shfrytézimit té burimeve té brendshme,
bashképunimit me shogériné civile dhe rritjes sé shkallés sé transparencés.

Detyrat kryesore té marrédhénieve me publikun

¢ Informimi i publikut mbi aksionet, strukturat dhe reformat e policisé.
¢ Informimi i publikut mbi shkallén e kriminalitetit

¢ Promovimi i imazhit t& policisé né publik dhe né institucionet kombétare dhe
ndérkombétare.
¢ Mbrojtja e policisé kur ajo sulmohet publikisht.
¢ Informimi i brendshém i policisé.
¢ Edukimi i policisé né fushén e té drejtave té njeriut dhe té etikés policore.
¢ Parandalimi i kriminalitetit me njé veprim edukativ kundrejt popullatés.
¢ Puné sociale né pérfitim t& anétaréve té policisé dhe té familjeve té tyre.
¢ Organizim i ceremonive zyrtare té policisé
¢ Ndérmjetésimi ndérmjet policisé dhe shoqgérisé civile.
Parimet etike qé duhen respektuar nga personeli gé punon né marrédhéniet me
publikun.
4 Trajtim i barabarté i mediave t& ndryshme cilido qofté sensibiliteti i tyre politik
4 Mbrojtja e jetés private dhe e dinjitetit njerézor.
4 Respektimi i prezumimit t& pafajésisé dhe i sekretit té hetimeve.
4 Ndalimi i marrjes sé ¢do pozicioni politik publik
4 Refuzimi i ¢do lloj korrupsioni.

Njohurité, aftésité dhe eksperienca
Oficerét e policisé té punésuar né shérbimet e marrédhénieve me publikun duhet té kené
ité e méposhtéme:



Té njohin miré strukturat e policisé

* Té kené paraqitje t€ miré dhe moral shembullor

* Té jené té hapur dhe té afté pér té ndérmarré iniciativa.

¢ Té jené té komunikueshém

¢ Té diné té komunikojné edhe né gjuhé té huaja
Pér té rritur efektivitetin e kétij shérbimi, kohézgjatja e punésimit té oficeréve duhet té jeté
té paktén 2 vjet me mundésiné e zgjatjes sé kétij afati. Pérveg késaj personeli i punésuar
né marrédhéniet me publikun nuk duhet té keté funksione té tjera né polici.

Organizimi

Efektivi i zyrés sé marrédhénieve me publikun mund té pérbéhet nga njé ose mé shumé
punonjés. Né kéto zyra mund té punésohen ata(o) qé kané pérfunduar studimet e larta,
Akademiné e Policisé apo kané kryer studimet pér Drejtési Sociologji dhe Gazetari.

Pozicioni organizativ

Zyra e marrédhénieve me
publikun varet direkt nga
drejtori i Policisé t& Qarkut. Ajo
éshté e pavarur nga shérbimi &
i marrédhénieve me publikun i g
Ministrisé sé& Rendit, me té cilin
duhet megjithaté t& punojé né
bashképunim. Cdo oficer duhet
té paragesé ¢do vit Drejtorit té
Policisé t& Qarkut bilancin e -

veprimeve té tij, né funksion té kétij bilanci dhe té sugjerimeve té formuluara. Drejtori
i Policisé té Qarkut harton objektivat e veganta té zyrés né funksion me buxhetin e
disponueshém.

Buxheti dhe pajisjet

Cdo zyré e marrédhénieve me publikun duhet té keté ambientet e veta. Kéto ambiente
duhet té jené té treguara miré dhe lehtésisht té arritshme dhe té kontaktueshme. Drejtori
i Policisé té Qarkut i akordon njé buxhet funksionimi vjetor zyrés sé tij t& marrédhénieve
me publikun. Né funksion té buxhetit dhe ndihmave gé disponon nga jashté, ¢do zyré
duhet té jeté e pajisur me: njé kompjuter me printer, njé telefon, njé faks, njé aparat
fotografik, njé fotokopje dhe njé diktofon.

Pérgjegjésité kryesore
Gdo zyré e marrédhénieve me publikun mbulon tri fusha:

v/ Marrédhéniet e jashtme dhe ndérmjetésim

v/ Marrédhéniet polici — media

v/ Marrédhéniet polici — publik




Marrédhéniet e brendshme dhe ndérmjetésimi

Zyra e marrédhénieve me publikun garkullon informacionin brenda prefekturés dhe kryen
rolin e bashkébiseduesit midis policisé sé qarkut dhe civiléve apo policéve té pakénaqur
me géllim gé té zgjidhen né maksimum me mirékuptim problemet duke shmangur késhtu
rreziget e konflikteve sociale dhe rreziget e kritikave kundér policisé. Zyra e marrédhénieve
me publikun harton njé buletin informimi té brendshém té garkut, pér té informuar té gjithé
personelin mbi aktivitetin e policis&, mbi evolucionin e kriminalitetit, ligjet e reja, si dhe pér
té rejat me karakter personal dhe social (punésime, lévizje, dhe dekorime,) Pérmbajtja dhe
frekuenca e daljes sé kétij buletini informues pércaktohet nga Drejtori i Policisé té

Qarkut.

Zyra e Marrédhénieve me publikun pret qytetarét gé kané ankesa lundrejt policisé. Ai
pérgatit njé dosje Drejtorit t& Policisé té Qarkut i cili merr vendimin. Zyra e marrédhénieve
me publikun bashképunon me drejtoriné e marrédhénieve me publikun né interes té
realizimit né gark té programeve té edukimit dhe t& formimit.

Marrédhéniet Polici - Media

Zyra e marrédhénieve me publikunm népérmjet kontakteve direkte me gazetarét
investohet me géllim krijimin e njé klime bashképunimi t€ dyanshém né interes té publikut
dhe policisé. Pasi konsultohet me pérgjegjésit e shérbimeve té ndryshme té policisé sé
prefekturés oficeri “marrédhéniet polic media” informon gazetarét mbi ngjarjet e dités.
Ai u pérgjigjet pyetjeve té tyre. Zyra e marrédhénieve me publikun mund té kontaktojé
me drejtoriné e marrédhénieve me publikun né rast ngjarjesh té réndésishme, ose kur
kérkohet té behet njé reportazh i veganté.

Informacione paraprake

Zyra e marrédhénieve me publikun me urdhér te drejtorit té policisé sé prefekturés mund
té informojé mediat ose Drejtoriné e Marrédhénieve me Publikun mbi njé operacion té
ardhshem té policisé pér té mbuluar até direkt.

Informacione té pérgjithshme

Zyra e Marrédhénieve me Publikun informon mediat mbi realizimet e reja té policisé sé
garkut, suksese té réndésishme té policisé dhe evolucionin e kriminalitetit. Ai mund té béjé
qé té botohen lajme pér persona né kérkim, thirrje déshmitarésh dhe kérkesa pér informata
pér t& ndihmuar policing gjygjésore té prefekturés.

Informacionet né dém te policisé

Zyra e Marrédhénieve me Publikun pérgénjeshtron informacione té pasakta ne lidhje
me poiciné e prefekturés té cilat jané botuar né media. Pér t& provuar gé policia punon me
transparencé dhe gé ajo nuk géndron mbi ligjet, Zyra e Marrédhénieve me Publikun me
autorizim té drejtorit té policisé se garkut mund tu transmetojé mediave gabimet e kryera
nga policia dhe sanksionet e marra. Né raste té tilla ai tenton té zbusé pasojat negative té
kétyre gabimeve tek opinioni publik. Zyra e Marrédhénieve me Publikun mbron policiné
dhe punonjésit e policisé kur ata sulmohen nga mediat. Pér té béré njé gjé té tillé ai bén té
en pérgénjeshtrime, shpjegime ose te drejtén e pérgjigjes sé nevojshme.

(OX



Pérmbledhja e shtypit
Zyra e Marrédhénieve me Publikun pérgatit me kérkesén e drejtorit t& policisé sé
garkut njé pérmbledhije te pérditshme shtypi.
Intervista
Zyra e marrédhenieve me Publikun pérgatit intervistat, konferencat e shtypit dhe
komunikatat e drejtorit té policisé sé garkut apo té drejtuesve té tjeré té policisé té ngarkuar
prej tij.

Marrédhéniet polici-publik (policimi né komunitet)

Zyra e Marrédhénieve me Publikun mbi bazén e studimeve té gjendjes sé kriminalitetit
harton programe afat-shkurtéra, mesme apo afatgjata pér parandalimin e kriminalitetit,
té cilat miratohen nga Drejtori i Policisé sé Qarkut.

Zyra e Marrédhénieve me Publikun dhe punonjés té tjeré té policisé sipas strukturave
pérkatése, né bashképunim me OJF, organizma ndérkombétare dhe trupin pedagogjik,
organizojné né shkolla takime e biseda parandaluese kundér kriminalitetit, drogés,
prostitucionit, dhunés né familje, pasigurisé né rrugé etj.

Zyra e marrédhénieve me Publikun né bashképunim me Median, OJF, organizma
ndérkombétare apo publiciteteve té prodhuar nga veté policia sensibilizon popullsiné mbi
dhunén urbane, kriminalitetin, dhunén né familje dhe mjetet pér t'i parandaluar ato.

Organizimi i aktiviteteve

Zyra e marrédhenieve me publikun né raste festash, ceremonish, pérvjetorésh ej,
hartojné plane masash apo programe pér organizimin dhe mbarévajtjen e tyre.

DREJTIMET KRYESORE TE PUNES SE SPECIALISTIT TE
MARREDHENIEVE ME PUBLIKUN PRANE DREJTORISE
SE POLICISE NE QARK

1. Pérgatitja e buletineve mujore t& DPQ-ve gé do té paragesin punén dhe
problemet me té cilat pérballet policia.

Qéllimi i kétyre buletineve do jeté transparenca dhe prezantimi sa mé real i

punés sé policisé duke béré té mundur gé edhe komuniteti t& njohé realisht

punén efektive té policisé duke ndikuar késhtu né pérmirésimin e imazhit si

dhe né rritjen e besimit publik.

2. Pérgatitja periodike e njoftimeve pér shtyp me karakter informativ dhe
problemor.

Njoftimet e shtypit nuk duhet té kufizohen vetém né paragitjen dhe bérjen

publike té ngjarjeve té vecanta gqé né pamje té paré téheqgin mé tepér

publikun dhe opinionin. Bérja publike e informacioneve si dhe trajtimi né



media i problemeve té ndryshme do té rrisé prezencén né media té punés
parandaluese té policisé.

3. Informimi periodik (mujor) pér shkallén e bashképunimit me komunitetin
dhe ndéristitucional.

Me ané té kétyre informacioneve publiku krijon bindjen se policia reagon

dhe ndjek té gjitha problemet qé evidentohen né takimet me komunitetin si

dhe béhet ndarja e pérgjegjésive pérsa i pérket kopetencave né zgjidhjen e

problemeve té ndryshme.

4. Té paragitet duke u béré publike njé heré né muaj statistika e sallés
operative pér té treguar shkallén e pjesémarrjes sé komunitetit né
parandalimin e krimit dhe sigurimin e rendit dhe qetésisé.

Publikimi i kétyre statistikave do té tregojé seriozitetin e kétij shérbimi si

dhe duke krijuar besim do té nxisé komunitetin pér té gené mé aktiv dhe i

pérgjegjshém né pérpjekjet pér luftén ndaj krimit dhe parandalimin e tij.

5. Sensibilizimi né vazhdimési i sektoréve té tjeré t& DPQ pér rolin dhe
réndésiné e Zyrés sé Marrdhénieve me Publikun.

Ky sensibilizim pérvec té tjerash do té béhet népérmjet prezantimit té

efektshmérisé dhe rerzultateve konkrete té punés sé késaj zyre.

Pérgatitur nga Specialistét e Marrédhénieve me Publikun prané DPQ-ve
Tirané mé 10 — 11 Dhjetor 2005



_UDHEZIME DHE REKOMANDIME
PER MARREDHENIET POLICI — MEDIA’

Bazuar né Nenin 10 Konventés Evropiane pér t€ Drejtat e Njeriut dhe Lirit€ Themelore
(ECHR) gé garanton té drejtén e lirisé sé shprehjes dhe informimit;

Bazuar gjithashtu né nenin 19 Deklaratés Universale pér té Drejtat e Njeriut dhe nenit 19
té Konventés Ndérkombétare pér té Drejtat Civile e Politike gé garantojné té drejtén dhe
liriné e shprehjes dhe informimit;

Bazuar né nenin 14 t€ ECHR qé ndalon diskriminimin pér shkak té seksit, racés,
ngjyrés, gjuhés, besimit fetar, bindjeve politike ose té fjera, orgjinés kombétare ose sociale,
pérkatésisé né njé minoritet kombétar, pronés, pérkatésisé prindérore ose ¢farédo satatusi
tietér;

Bazuar né Deklaratén e Késhillit t& Evropés pér Policiné ... Kapitulli A, Etika;

Duke marré parasysh gjithashtu edhe Kodin e Sjelljes pér Zyrtarét e Zbatimit t€ Ligjit i
cili né nenin 2 pércakton detyrimin pér té respektuar dinjitetin dhe té drejtat e njeriut; Duke
pranuar gé né njé shoqéri demokratike t€ gjitha organet e geverisjes, duke pérfshiré edhe
policiné, kané detyrimin pér té informuar publikun rreth puné sé tyre;

Duke pranuar se njé shérbim policor transparent dhe i pérgjegjshém éshté njé element
thelbésor i transformimit demokratik té policisé nga njé forcé né shérbim;

Duke pranuar se hapja dhe transparenca e policisé rrit besimin e publikut né punén e
policisé duke ndihmuar né zbulimin dhe parandalimin e krimit;

Duke pranuar se e drejta pér té kérkuar, marré dhe shpérndaré infarmacion ushtrohet nga
masmedia, rolin e medias né informimin e publikut pér ¢éshtje té interesit publik si dhe rolin
e saj si “Watchdog” i geverisé;

Duke pranuar standartet etike dhe kodet e sjelljes té profesionit t€ gazetarisé jané ¢éshtje
té profesionistéve té medias dhe jo t€ fushés sé legjislacionit;

Udhézimi 1: Parimi i Hapjes

Né dhénien e informacionit pér publikun, parimi bazé pér shérbimet policore, pér
departamentet e marrédhénieve me publikun dhe veganérisht pér zédhénésit e policisé
duhet té jeté transparenca dhe hapja ndaj publikut.

1.1 Qéllimi i shérbimit pér marrédhéniet me publikun né polici do té jeté dhénia e
informacionit té ploté dhe né kohé optimale pér median dhe publikun, rreth té gjitha
aspekteve t& punés sé policisé, kryesish, por jo vetém, informacione né lidhje me
punén e policisé pér zbulimin dhe parandalimin e krimit si dhe té ruajtjes sé rendit
publik.

1.2 Informacioni pér median dhe pér publikun duhet té pérfshijé informacione rreth
funksionimit t& departamenteve t& ndryshme té€ Ministrisé sé Brendéshme dhe

" Dokument i miratuar né Varna (Bullgari) né njé Konferencé Ndérkombétare té organizuar
nga ABA — CEELI, né Maj.2002



1.3

1.5

Policisé si psh raporte financiare apo strukturat e menaxhimit.

Dhénia e informacionit duhe t& bazohet né Legjislacionin pér liriné e informimit,
rregulloret e brendshme, kode té ndryshme si dhe né kérkesa té tiera pér hapjen ndaj
publikut duke u interpretuar né bazé edhe té standarteve mé té larta evropiane dhe ato
ndérkombétare.

Informacioni duhet t'u jepet mediave qofté paraprakisht ashtu edhe me kérkesé té
tyre. Dhénia paraprake e informacionit duhet t€ pérfshijé njoftimet (komunikatat)
pér shtyp dhe konferencat e shtypit. Njé z&édhénés i deleguar i policisé duhet té jeté i
disponueshém né ¢do kohé pér tu pérgjigjur pyetjeve té medias dhe té ndihmojé duke
dhéné informacione rreth punés sé policisé.

Shérbimet e Marrédhénieve me Publikun né Polici duhet té strukturohen né ményré té
atillé qé té lehtésojné dhénien e informacioneve té plota dhe né kohé pér mediat.

Udhézimi 2: Mbi balancimin mes Interesit Publik dhe kufizimeve ligjore pér
informimin.

2.1

2.2

2.3

Kufizimet né informacionin gé policia duhet t'i ofrojé publikut, duhet té jené vetém
ato t& parashikuara né ligjet ndérkombétare duke pérfshiré edhe ¢éshtje té sigurisé
kombétare, rendit publik si dhe mbrojties sé té drejtave dhe reputacionit té té tjeréve.
NEé té gjitha rastet ¢do kufizim duhet té vlerésohet me kujdes pér t'u siguruar se éshté i
parashikuar qarté né ligj dhe se plotéson kushtet pér t€ gené i nevojshém né njé shoqgéri
demokratike. Né té gjitha rastet, céshtjet e interesit publik duhet t& géndrojé mbi ato té
konfidencialitetit.
Legjislacioni i Lirisé sé Informimit duhet t& keté gjithmoné pérparési ndaj ligieve dhe
rregulloreve qeveritare pér klasifikimin e informacioneve né té cilat do té pérfshihen
ligie pér sekretin shtetéror té cilat klasifikojné informacionet mbi bazén e sigurisé
kombétare kode t& ndryshme procedurale pér ruajtien e sekretit t& hetimeve, ligje pér
mbrojtjien e t& dhénave e].

Né qofté se njé informacion nuk éshté klasifikuar garté si konfidencial dhe oficeri
i marrédhénieve me publikun ose zédhénési e bén publik kété informacion, atéheré
ky person nuk duhet né asnjé ményré té mbajé pérgjegjési pér shpérndarjen e atij
informacioni.

Udhézimi 3: Mbi té drejtén e medias pér té kérkuar, marré dhe shpérndaré
informacionin.

Policia duhet t'u njohé té gjithé profesionistéve t€ medias té drejtén themelore pér té
kérkuar, marré dhe shpérndaré unformacion.

4, Né ushtrimin e té drejtés themelore pér té kérkuar, marré dhe shpérndaré informacion,

nedias duhet ti garantohet liria e marrjes sé informacioneve gé disponon policia



3.2

3.3

34

3.5

dhe gjithashtu duhet t'i jepet e drejta e hyrjes né ambientet ku ajo (media) mund té
grumbullojé informacion.

Oficerét e marrédhénieve me publikun duhet t€ pranojné detyrimin profesional té
gazetaréve pér té verifikuar informacionin si dhe pér té kérkuar burime té ndryshme
informacioni. Kérkimi dhe publikimi i informacioneve té siguruara nga burime alternative
qé ndonjéheré mund té jené edhe té kundérta me deklaratat zyrtare té policisé duhet té
tolerohen dhe nuk duhet té pérbéjné shkak pér diskriminim né té ardhmen pér dhénien
e informacioneve gazetarit ose medias né fjalé.

Duke pasur parasysh se media ka njé funksion té& ndryshém nga policia né shogéri
dhe se nuk u nénéshtrohet detyrimeve dhe pérgjegjésive té njéjta, policia nuk duhet té
tentojé té pérdoré gazetarét si burime informacioni né hetime duke pérjashtuar rastet
kur informacioni botohet né media. Ky udhézim nuk pérjashton faktin qé gazetarét
shpesh mund té jené veté subjekte té€ njé hetimi penal.

E drejta e gazetaréve pér t& pérdorur dhe mbrojtur burimet anonime té informacionit
duhet té respektohet gjithmoné nga policia. (Shih rekomandimet e Késhillit t€ Evropés)
Policia duhet té pranojé se puna e medias pér vénien para pérgjegjésisé té organeve
qgeveritare do té pérfshijé edhe analizimin dhe raportimin e punés sé policisé gjé qé
shpesh mund té ekspozojé abuzim apo korrupsion brenda radhéve té policisé.

Udhézimi 4: Mbi té Drejtat e Viktimave dhe Déshmitaréve
Té drejtat e viktimave dhe té déshmitaréve té krimeve té ndryshme duhet té respektohen nga
policia né bérjen publike té informacioneve.

1.1

1.2

Policia duhet té respektojé konfidencialitetin (the privacy) e viktimave apo déshmitaréve
té njé krimi né té gjitha komunikatat/deklaratat pér shtyp.. Njé mbrojtje e veganté
duhet t'u sigurohet viktimave té krimeve seksuale (pérdhunim, dhuné né familje) dhe
minorenéve. Konfidencialiteti mund t& mos respektohet né rastet e ¢éshtjeve me interes
publik si psh né rastet kur béhet fkalé pér njé person publik (zyrtar).

Policia mund té lejojé qé, népérmjet procedurave té veganta, t'i jepet mundésia mediave
té intervistojné viktima ose déshmitaré né interes té zbulimit ose parandalimit té krimit
duke luajtur rolin e ndérmjetésit né marrjen e aprovimit pér njé intervisté. Né asnjé rast
policia nuk duhet té ushtrojé presion mbi viktimén apo déshmitarin pér t'a detyruar até
té flasé pér mediat. Mediat nga ana e tyre duhet gé t'i nénéshtrohen kétij udhézimi si njé
céshtje e etikés profesionale.

Udhézimi 5: Mbi Prezumimin e Pafajésisé & té Drejtén pér njé proces gjyqésor té
drejté

E drejta pér t'u prezumuar (konsideruar) i pafajshém deri sa té provohet e kundérta si dhe
e drejta pér njé proces gjygésor té drejté duhet té respektohet né ¢do rrethané. Kéto té drejta
duhet t& pasqyrohen dhe té respektohen né ¢do informacion qé policia i jep mediave. Né
rastet e géshtjeve me interes publik, policia mund té japé informacion shtesé si emrat e té

dyshuarve té cilét mund té publikohen né rast se té dyshuarit jané zyrtaré ose personalitete
té njohura. Megjithaté né ¢do rast té drejtat e mésipérme duhet té respektohen né
maksimumin e tyre.

Mediat gjithashtu duhet gé ti nénéshtrohen kétij udhézimi si njé céshtje e etikés
profesionale

Udhézimi 6: Parimi i Mosdiskriminimit

Informacioni i dhéné nga policia nuk duhet té pérmbajé té dhéna diskriminuese mbi bazén
e racés, pérkatésisé né njé grup etnik, kombésisé, ngjyrés, gjinisé, orientimeve seksuale,
gjuhés, fesé, bindjeve fetare, politike apo té tjera, orgjinés kombétare apo sociale, pronés,
et]

6.1 Informacioni i policisé mund t€ pérmendé té€ dhéna pér rracén ose cilési té tjera té njé
personi té pérfshiré né njé vepér penale qofté si i dyshuar qofté apo si viktimé vetém
né rastet kur pérbén njé element té réndésishém té lidhur me natyrén e veprés penale
dhe éshté né interes té parandalimit ose zbulimit té krimit.

2.2 NEé prezantimin e statistikave duhet té tregohet kujdes pér mosdiskriminimin mbi bazé
té racés, pérkatésisé né njé grup etnik, kombésisé, ngjyrés, gjinisé, orientimit seksual,
gjuhés, fesé, bindjeve fetare apo té tjera. Megjithaté, informacioni statistikor mund té
pérfshijé té dhéna lidhur me grupe té ndryshme shogérore pér sa kohé kjo béhet né
ményré jodiskriminuese dhe me géllim pérmbushjen e interesit t€ publikut pér té pasur
njé informacion té ploté rreth punés sé policisé.

2.3 Duhet té tregohet kujdes edhe pér t'u siguruar gé t& mos keté diskriminim né dhénien
e informacionit mediave dhe publikut. Né ményré té vecanté policia nuk duhet té béjé
dallime mes mediave ose gazetaréve té ndryshém dhe duhet té sigurohet gé té gjithé
qytetarét té kené mundési té barabarta pér té marré infrormacionet nga policia.

Udhézimi 7: Mbi Informacionet pér Parandalimin e Krimit

1.1 Policia duhet té jeté e hapur dhe proaktive né dhénien e informacioneve gé mund té
ndihmojné né parandalimin dhe zbulimin e krimit. Informacione té késaj natyre mund té
béhen publike si népérmjet medias ashtu edhe népérmjet fletépalosjeve, broshurave,
posterave ef].

7.2 Policia duhet té bashképunojé me mediat pér publikimin e informacioneve té ndryshme
qé ndikojné né parandalimin e krimit. Eshté njé fakt i njohur q& media luan njé rol
té réndésishém né shpérmndarjen e informacioneve qé promovojné ndjeshmériné

e publikut ndaj krimit dhe ndihmojné né parandalimin e krimit. Media inkurajohet té

shpérndajé dhe publikojé informacione té kétij karakteri edhe vullnetarisht.



Udhézimi 8: Mbi ményrén e trajtimit té akuzave ndaj policisé pér abuzime dhe
korrupsion

Policia duhet té sigurohet gé publiku té marré té gjithé informacionin e nevojshém
lidhur me akuzat pér abuzim dhe korrupsion. Ku lloj informacioni duhet té trajtohet si ¢do
informacion tjetér qé disponon policia. Né rastet kur dyshohet pér kryerjen e njé vepre
penale ose kur ka filluar njé ndjekje penale pér njé rast abuzimi ose korrupsioni ndaj njé
punonjési policie, ky informacion duhet t'i prezantohet publikut njésoj si ¢do informacion
tietér rreth njé krimi ose procesi hetimor. Megjithaté mund té jeté né interes té€ publikut
dhénia e informacioneve shtesé si emrat e oficeréve té policisé gé ndodhen nén hetim né
té njéjtén ményré si mund té publikohen emrat e zyrtaréve dhe personave té tjeré publiké
né interes té ruajtjes sé besimit publik né punén e policisé.

Rekomandime

Rekomandimi 1: Mbi Etikén Gazetareske

Rekomandohet qé té gjithé gazetarét dhe kompanité mediatike t'u pérmbahen kodeve té
siellies dhe etikés sé gazetarisé profesionale. Standarte té tilla duhet té hartohen dhe té
pranohen nga profesionistét e medias mbi baza té vetérregullimit né nivel individual nga
secila medie ose nga shogata dhe organizata t€ profesionistéve t€ medias. Standartet
ndérkombétare gartésojné se éshté e papérshtatshme qé etika gazetareske té rregullohet
me ligi. Rekomandohet gé, né ményré t& vecanté, kodet e etikés gazetareske t'u
pérmbahen dhe té respektojné udhézimet 4,5 dhe 6 té késaj deklarate.

Rekomandimi 2: Mbi aprovimin e udhézimeve té detajuara pér punén e oficeréve
té marrédhénieve me publikun né polici

Rekomandohet gé Ministrité e Brendéshme ose Policia t€ aprovojé udhézime té
hollésishme pér puné e oficeréve t& marrédhénieve me publikun né kuadér té strukturave
té policisé, udhézime qé mund té shtohen dhe gartésohen edhe né nivel vendor. Qéllimi i
kétyre udhézimeve doté jeté lehtésimi i punés sé zédhénésit dhe oficerit té marrédhénieve
me publikun né ofrimin e informacioneve ndaj publikt.

Rekomandimi 3: Mbi trainimin e zédhénésit dhe oficeréve té policisé

3.1 Rekomandohetqé té gjithé z€dhénésit e policisé té trainohen rregullisht mbi standartet
dhe procedurat e dhénies sé informacionit ndaj mediave dhe publikut. Kéto trainime
duhet té pérfshijné instruktime mbi legjislacionin dhe si duhet balancuar interesi
publik dhe liria e informimit me detyrimin ligjor pér mospublikmimin e informacioneve
té klasifikuara.

2.2 Rekomandohet gé Ministrité e Brendshme, Drejtorité e Marrédhénieve me publikun,
shkollat e trainimit té policisé dhe Akademité e Policisé té ofrojné trainnime specifike

pérté gjithé oficerét e policisé mbiudhézimet pér dhénien e informacioneve. Punonnjésit
dhe oficerét e policisé duhet t& kené njohuri té qarta rréth llojit té informacionit (si dhe
kur) gé mund t'i jepet publikut si dhe té kuptojné rolin e medias dhe ményrén si duhen
trajtuar gazetarét né situata t€ ndryshme.

Rekomandimi 4: Mbi bashképunimin ndérkufitar pér shkémbimin e informacionit

4.1 Rekomandohet qé shérbimet e marrédhénieve me publikun té vendeve fqinjé ne

Evropé té zhvillojné procedura pér shkémbimin e informacineve publike té lidhura
me parandalimin dhe zbulimin e krimit ndérkufitar. Kéto marréveshje pér shkémbim
informacioni duhet té pérfshijné dhénien reciproke té informacioneve té publikuara
lidhur me krimet ndérkufitare si p.sh kontrabanda, trafiqet e paligjshme etj. Ky shkémbim
informacioni duhet té pérfshijé edhe dhénien e kétij informacionit, me kérkeseé té tyre,
gazetaréve, OJF-ve si dhe publikut me géllim lehtésimin e kérkimeve dhe studimeve
rreth krimit ndérkufitar si dhe t€ ndihmojé né pérpjekjet pér parandalimin e krimit.

4.2 Rekomandohet zhvillimi i procedurave pér t€ mbéshtetur punén e gazetaréve. Kétu
mund té pérfshihen sigurimi i kontakteve pér gazetarét dhe lehtésimi i punés sé tyre
duke u krijuar té njéjtat mundési si dhe gazetaréve vendas. Kjo mbéshtetje mund té
pérfshijé sipas rastit, edhe ndihmé materiale pér gazetarét gé hetojné njé ¢éshtje té
caktuar, si p.sh mbéshtetje pér marrjen e vizave.

Pranohet g€, ashtu si¢ thuhet edhe né Udhézimin 4, gazetarét gé hetojné njé ¢éshtje
lidhur me krimin ndérkufitar, ashtu si edhe né hetime té tjera gazetareske, t€ mund té
kérkojné burime alternative informacioni.

5 KESHILLA TE RENDESISHME
SI TE PERMIRESOJME DHE FORCOJME
MARREDHENIET POLICI - MEDIA

Shpesh marrédhénia polici - media mund té pérkufizohet si mjaft e tensionuar. Gazetarét,
té etur pér lajme e ngjarje dhe té presuar nga afatet dhe konkurenca, ankohen se zyrtaré
té policisé i pengojné né marrjen e informacioneve, intervistave dhe pamjeve gé do ti
ndihmonin ata né kryerjen me sukses té punés sé tyre.

Policétngaana e tyre ankohen se gazetarét e tepérojné me zellin e tyre duke shpérgéndruar
policiné nga puna dhe né disa raste mund edhe té€ kompromentojné hetimet.

Sirezultati kétyre raporteve policia mund té€ neglizhojé mundésiné pér ta pérdorur median
né favor t€ punés sé saj.

Mé poshté po radhitim disa késhilla pér pérmirésimin e marrédhénieve me median:

1. Té jesh krijues dhe té shfrytézosh té gjitha mundésité pér njé paraqitje pozitive né
media.
pérvojéen ndérkombétare pérmenden shembuj si p.sh organizimi i emisioneve

té vecanta ku shfagen pamje dhe pérshkruhet puna e pérditshme, e padukshme qé
punonjésit dhe oficerét e policisé béjné duke luftuar dhe parandaluar krimin né té miré té
komunitetit.

Gjithashtu duhen shfrytézuar té gjitha ményrat dhe llojet e mediave duke pérfshiré
radiot, shtypin e pérditshém té shkruar apo dhe elektronik, pér té béré, né njé faré ményre,
reklamé punés sé policisé. Mundésité gé krijon p.sh interneti jané té& panumérta dhe duhen
shfrytézuar né maksimum.

Pérpiquni gé né bashképunim e
me radiot lokale (dhe sigurisht
pas konsultimit dhe me lejen e
eproréve) té ideoni njé emision
radiofonik té drejtépérdrejté ku
dégjuesit t& kené mundésiné té
pyesin njé oficer apo punonjés
policie. Né té njéjtén ményré
mund té bashképunohet me
botues té shtypit lokal pér krijimin
€ mundésisé pér botimin periodik
té njé seksioni té veganté té tipit “Ju pyesni-ne pérgjigjemi”

Njé tjetér ményré pér pérmirésimin e marrédhénieve dhe rritien e bashképunimit me
mediat do té ishte ideja e “bashképatrullimit’. Mund té ftoni gazetaré qé té jené pjesé e
patrullave té policisé né njé dité té zakonshme pune. Kjo praktiké do té keté njé rezultat
té dyfishté. Sé pari do té ndikojé né njohjen mé nga afér dhe migésimin me gazetarét e
zonés tuaj té policimit. S& dyti kjo mund té jeté njé metodé efikase né ményré qé secili,
por sidomos gazetarét, t€ njihen dhe pérballen direkt dhe personalisht me sfidat dhe
véshtirésité e pérditshme gé hasin punonjésit e policisé né punén e tyre. Né kété ményré
krijohet mundésia qé gazetarét t€ njohin nga afér interesat, motivimin e punonjésve té
policisé pér t'i mirékuptuar ata dhe té krijuar njé imazh real dhe té drejté pér punén dhe
véshtirésité e tyre té pérditshme. Krijimi i marrédhénieve migésore me gazetarét, le ta
themi, mund t’ju shérbejé reciprokisht né njé té ardhme.

Né té njéjtén ményré, mendoni si do té ishte gé ju veté (si punonjés policie) njé nga ditét
tuaja té lira ta kalonit me njé ekip gazetarésh (televizioni apo edhe medias sé shkruar). Kjo
mund tju duket e guditshme por do té habiteni nga mundésité qgé ju krijon njé “aventuré”
e tillé pér té kuptuar motivimin dhe metodat e puné sé gazetaréve.

2. Sigurohuni qé media té jeté prezente edhe né rastet kur ju jeni té suksesshém.

Organizimi i aktiviteteve me karakter social, edukativ (njé festé e organizuar me nxénés
té njé shkolle apo njé aktivitet pér ngritie fondesh né ndihmé té njé familjeje apo komuniteti
né nevojé etj) jané njé rast i miré mediatik. Mos pértoni, por béni pérpjekjet maksimale né
ményré qé té bindni sa mé shumé media té jené té pranishme. Nése zakonisht ju dérgoni
njoftime pér shtyp pér té lajméruar mediat t€ marrin pjesé né veprimtari t& pérditshme té
policisé dhe e lini me kaq, pérpiquni t& vazhdoni mé tej duke u telefonuar personalisht

15



gazetaréve apo botuesve té ndryshém. Eshté detyra juaj ta paragisni sa mé miré dhe ta
béni aktivitetin sa mé térhegés pér mediat dhe t'i bindni ata se ja vlen té jené té pranishém
dhe té realizojné reportazhe, kronika etj.
3. Krijoni linja té hapura komunikimi =

Njé linj¢ e hapur, e pérhershme =
komunikimimes pérfagésuesve té medias
dhe zyratréve té policisé mund té luajé
njé rol té réndésishém né marrédhéniet
polici-media. Gazetaréve, menaxheréve, 3
drejtuesve té mediave duhet tu krijohet -
mundésia té komunikojné lirshém dhe té
ndjehen t& pandrojtur pér t& kontaktuar
me drejtues e zyrtaré té policisé sa heré kané nevojé. Pérveg té tjerash kjo i lejon policisé
té shmangé trajtimin me “keqdashje” nga ana e medias si dhe i krijon mundésiné gé
ankesat gé mund té keté t€ mund t'i transmetojé lirshém dhe t€ merren né konsideraté nga
gazetarét.

4. Pak mirékuptim pér punén e gazetarit nuk do té bénte keq.

Jeta e pérditshme e shumicés sé gazetaréve nuk éshté dhe kaq e bukur. Ata punojné
shpesh me orar té zgjatur dhe me paga té uléta. Ata gjithmoné ndodhen nén presionin e
limiteve kohore qé duhen zbatuar. Gazetarét pérballen me njé konkurecé gé né botén e
medias éshté shumé e egér. Ata mund té kené njékohésisht disa pérgjegjési ku u lejohet
fare pak ose nuk u lejohet asnjé gabim. Ata jané té lodhur. Ata jané té uritur. Dhe mbi
gjithé kéto ata mendojné se dikush si ju i pengon né pérmbushjen e detyrés sé tyre pér
té realizuar/shkruar njé reportazh/shkrim gé pér ta mund té jeté njé shkallé mé tepér né
karrieré ose té paktén do té kthehen 1 oré mé para né shtépi. Mendoni pak pér kété.

Kur ju nuk dini ku keni kokén nga punét, ngarjet e shumta, kur jeni duke u marré me
njé hetim delikat, njé aksident té& réndé apo ndodheni né njé moment té véshtiré, ju nuk
po pérjetoni vetém emoicionet e punés; nése hidhni syté pas jush, atje do té shikoni njé
gazetar, reporter, njé kameraman. Edhe ata i kané thérritur dhe ndodhen atje né krye té
detyrés né vend qé té uleshin né njé qoshe duke piré njé kafe apo ¢aj té ngrohté.

Kur i mendoni té gjitha kéto do ta kuptoni se disa nga véshtirésité dhe sfidat e punés me
té cilat pérballen gazetarét nuk jané shumé té ndryshme nga ato té punés sé policit.

Mos i harroni kéto né momentin kur duhet t€ vendosni nése duhet t'i shtyni e t'i shani apo
t'ju jepni njé buzéqgeshje mirékuptimi né njé cast té véshtiré.

5. Njihuni me nevojat e tyre dhe mundohuni t'ua plotésoni ato

Shmangni sa here té keni mundési té genit jobashképunues dhe kundér-shtues. Kur keni
mundési, lejoni gazetarét t& marrin ¢do lloj informacioni gé atyre u nevojitet pér té realizuar
reportazhin/shkrimin e tyre; ménjanohuni dhe krijoni lehésira njé fotografi pér t& béré njé fotograi
ose njé kameramani pér té filmuar pamje. Nése ju duhet t& mos ja plotésoni kérkesat njé
orteri/gazetari, mundohuni ta béni sa mé buté dhe njerézishém dhe jo me brutalitet. Pak
épunim dhe njé ton shogéror né komunikim do té ishte shumé i dobishém.




E -

Government né Drejtorité e Vendore té Policisé

“Qeverisje elektronike (e-goverment) éshté nj¢ ményré e organizimit t& menaxhimit
publik me géllim ngritien e efigencés, transparenceés, aksesimit dhe pérgjegjshmérisé ndaj
qytetaréve, pérmes pérdorimit intensiv dhe strategjik t& Teknologjive té Informacionit dhe
Komunikimit (ICT) né manaxhimin e brendshém té sektorit publik si dhe né marrédhéniet
e pérditshme me qytetarét dhe pérdoruesit e shérbimeve publike.

Funksionimi i e-Governmentit pér njé organizém éshté hapi i paré pér zhvillimin e njé
strategjie. Megjithése pércaktimet mund té jené té ndryshme éshté e réndésishme té
kuptojmé se e-Government éshté shumé mé tepér se sa njé website, posté elektronike
(email), ose transaksionet népérmiet internetit.

Dy jané fushat kyc té cilave duhet t'i referohet e-Governmenti:

1.

2.

Sigurimi i shérbimeve:
X akses publik pér té gjithé shérbimet dhe informacionin,

X né fazat e para do jeté njé ndér metodat e tjera tradicionale, mé voné
do zgjerohet gama e shérbimeve.

Demokracia dixhitale
X Korespondencé e-mail me zyrtarét e zgjedhur
X votim népérmjetinternetit (anketime pér t& marré mendimin e qytetaréve
pér gjendjen e sigurisé).
X forume geveritare elektronike,
) 4

pjesémarrje né takimet qeveritare népérmjet teknologjisé sé
telekonferencave

PRINCIPET UDHEHEQESE PER E-GOVENMENT:

1-

BESUESHMERIA- Qeverisja elektronike duhet té sigurojé fshehtésiné (privacy)
dhe siguriné e informacionit dhe transaksioneve duke ruajtur né té njéjtén kohé
integritetin e geverisjes sé hapur.

AKSESIBILITETI- Aksesibiliteti i qeverisjes elektronike duhet té jeté prioritet
né ményré qé gjithé qytetarét t€ mund t€ marrin pérfitimet e kétij kanali shtesé
shérbimesh

FOKUSIMI QYTETAR- Qeverisja Elektronike duhet t& pérmirésojé shérbimet
ndaj publikut

PRAKTICITETI- Sistemi i Qeverisjes Elektronike duhet té zhvillohet bazuar né
logjikén e biznesit

PARTNERITETI- Partneriteti strategjik duhet té inkurajohet dhe krijohet midis
qyteteve, shteteve, dhe qeverive pér té gjitha inisiativat e e-Governmentit.

SE SHPEJTI NE FAQEN E INTERNETIT TE

MINISTRISE SE BRENDSHME
INTERNETI — NJE MUNDESI ME TEPER PER T'U SHFRYTEZUAR

Drejtorité e Policisé né Qark duke pérdorur parime té€ e-Government-it mund té shfrytézojné
faget e tyre te internetit pér realizimin e anketimeve me tema té ndryshme.

Qéllimi i njé anketimi pilot mund té jeté pércaktimi i ndjeshmérisé dhe opinionit publik
pérsa i pérket cilésisé sé shérbimeve gé ofron policia né dobi té komunitetit duke shpresuar
qé rezultatet e njé anketimi té tilé t& japé njé pamje sa mé reale nivelit t& shérbimeve
nga kéndvéshtrimi i publikut si dhe t€ mundésojé marrjen e sa mé shumé sugjerimeve,
mendimeve propozimeve etj, pér ményrén se si duhen pérmirésuar kéto shérbime né té
ardhmen. Ky anketim mund té pérséritet né periudha té ndryshme kohore né ményré qé
té béhet njé vlerésim i ecurisé dhe reflektimit t€ ndryshimeve dhe masave té marra nga
policia pér pérmirésimin e shérbimeve me géllim plotésimin e nevojave dhe pritshmérisé
sé komunitetit.

Ky model anketimi éshté pérgatitur nga Instituti pér Demokraci dhe Ndérmjetésimné kuadér
té projekti t& mbéshtetur nga SOROS, pér rritien e rolit t& punonjésve t€ marrédhénieve me
publikun si dhe pérmirésimin e marrédhénieve polici-media-komunitet.

1. A ndjeheni té sigurt né ambientet ku jetoni e punoni?

2. Ju lutemi evidentoni 5 nga problemet e rendit (krimet) gé ju shgetésojné mé tepér né

zonén, komunitetin ku jetoni.

3. Ajeni té kénaqur nga niveli i prezencés / frekuenca e patrullave té policisé

4. Ai keni pérdorur ndonjéheré numrat e telefonit té policisé pér té kérkuar ndihmé apo

pér té njoftuar policiné pér ndonjé problem?

4.a Nése po, a keni mbetur t& kénaqur nga pérgijigjet apo reagimi i policisé pér té ardhur

né ndihmé?

5. Ajeni té kénaqur nga ményra e prezantimit dhe e komunikimit t€ punonjésve té

policisé?

6. A besoni se punojésit e policisé i njohin problemet tuaja?

7. Nése keni nevojé, a mund té kontaktoni lehtésisht me policiné?

8. Ajeni né dijeni té aktiviteteve gé DPQ organizon né kuadér té zbatimit té filozofisé sé

policimit né komunitet?

8.a Nése po, a mendoni se kéto aktivitete i shérbejné géllimit final pér pérmirésimin

cilésor t& shérbimeve ndaj komunitetit si dhe rritjen e besimit publik?

9. Komente. Ju lutem shprehni njé mendim, qofté duke pérmendur njé shembull

personal, rreth policies dhe punés sé saj.

10. Ju lutem, evidentoni disa nga problemet e rendit qé ju shqetésojné dhe gé sipas jush
duhet té zgjidhen nga polcia sa mé shpeijt.

. Cfaré do t'i sugjeronit polcisé né ményré qé shérbimet e ofruara té plotésojné nevojat
aja pér rend dhe getési?

Pér ata q€ bashképunojné me mediat dhe gazetarét

Federata Ndérkombétare e Gazetaréve

DEKLARATA E PARIMEVE TE SJELLJES SE GAZETAREVE

Aprovuar nga Kongresi i Dyté Botéror i Federatés Ndérkombétare té Gazetaréve né
Bordeaux mé 25-28 Prill 1954 dhe amenduar nga Kongresi i 18-t€ Botéror né Helsingor
mé 2-6 Qershor 1986.

Kjo Deklaraté ndérkombétare shpallet si njé standart i sjelles profesionale té gazetaréve
té angazhuar né mbledhjen, transmetimin, shpérndarjen dhe komentimin e lajmeve dhe
informacioneve si dhe né pérshkrimin e ngjarjeve.

1.

2.

Respekti pér té vértetén dhe pér té drejtén e publikut pér ta njohur té vértetén
éshté detyra kryesore e gazetarit.
Né pérmbushjen e késaj detyre gazetari duhet t€ mbrojé gjithmoné parimin e
lirisé sé mbledhjes dhe publikimit me ndershméri té té gjitha lajmeve dhe té
drejtés pér njé koment dhe kritiké té drejté.
Gazetari duhet té raportojé mbéshtetur vetén né fakte orgjiinén e té cilave ai/ajo e
njeh. Gazetarit nuk duhet té ndalojé publikimin e informacioneve té réndésishme
ose té falsifikojé dokumenta.
Gazetari duhet té pérdoré vetém metoda té drejta pér té siguruar lajme, fotografi
dhe dokumenta.
Gazetari duhet té béjé té pamundurén té korrigjojé njé informacion té publikuar i
cili rezulton i pasakté dhe i démshém.
Gazetari duhet té respektojé sekretin profesional pérsa i pérket burimit té
informacionit t¢ marré né ményré konfidenciale.
Gazetari duhet té jeté i vetédijshém pér rrezikun e diskriminimit gé mund té
shkaktohet nga media, dhe duhet té béjé té pamundurén té€ shmangé dhe té mos
lejojé kété diskriminim bazuar mes té tjerash né: racé, gjini, orientime seksuale,
gjuhé, fe, bindje politike apo té tjera dhe orgjiné kombétre apo shogérore.
Gazetari duhet té konsiderojé si gabime té rénda profesionale:

- Falsifikimin

- Prezantimin me keqdashje té fakteve té rreme

- shpifien, ofendimin, denigrimin, akuzimin e pabazuar

- mitémarrjen né ¢do formé me qéllim publikimin ose fshehjen e

njé informacioni.

Gazetarét e denjé pér kété profesion duhet t& besojné né detyrén e tyre pér té
respektuar me besnikéri parimet e shpallura mé sipér. Brenda kuadrit ligjor té
¢do vendi, gazetarét duhet té njohin vetém autoritetin e kolegéve té tyre pér sa u
pérket céshtjeve profesionale, duke pérjashtuar ¢do lloj ndérhyrjeje nga qeverité
apo té tjeré.

INSTITUTI PER DEMOKRACI
DHE NDERMJETESIM

Rr. Elbasanit
P.O.Box 8177
Tirané
www.idm-al.org
idm@sanx.net




